
Shri Raghunatha Shatakam

ஶ்ரீரகு⁴நாத²ஶதகம்

॥ ஶ்ரீ: ॥
॥ நமோ ராக⁴வாய ॥
அத² மஹாகவிமஹாமஹோபாத்⁴யாயஶ்ரீசித்ரகூடதுளஸீபீடா²தீ⁴ஶ்வர-
ஜக³த்³கு³ருராமாநந்தா³சார்யஸ்வாமிராமப⁴த்³ராசார்யப்ரணீதம்
ஶ்ரீரகு⁴நாத²ஶதகம் ப்ராரப்⁴யதே ।
॥ ஶார்தூ³லவிக்ரீடி³தம் ॥
ஶ்ரீஸீதாநநசாருசந்த்³ரசடுலோऽசஞ்சச்சகோரப்ரபோ⁴
ஸீதாநேத்ரசகோரபார்வணவிதோ⁴ விஶ்வேந்த்³ர விஶ்வக்³விபோ⁴ ।
ஸீதாஸத்ப்ரியயா ஸஹைவ விலஸத்கோட்யஶ்வமேதி⁴ந்ஹரே
ஸீதாஶ்ரீ ரகு⁴நாத² ராம ரமஸே ஶ்ரீசித்ரகூடேऽவதே⁴ ॥ 1॥
ஆநந்தா³த்மதநும் விகாரரஹிதாம் ப்³ரஹ்மஸ்வரூபாம் ஶுபா⁴ம்
ஸச்சித்ஸௌக்²யமயீமபாஸ்தஸமலாம் கு³ண்யாம் ஸுபுண்யாம் ஸதா³ ।
த்³யந்தீமுத்பலஶக்ரரத்நவநமுக்தாபிச்ச²தூ³ர்வாமத³ம்
மூர்திம் ஶ்ரீரகு⁴நாத² ராஜஸி வஹந்ஸந்மாநஸேஷ்வந்வஹம் ॥ 2॥
நீலேந்தீ³வரகாந்தயா கமநயா லாவண்யலக்ஷ்மீபுஷா
ஸீதாலோசநப்⁴ரு’ங்க³ஜுஷ்டஸுஷமாமாத்⁴வ்யா ஸதா³ ஸௌம்யயா ।
தீ³வ்யத்³தே³வதயேவ லப்³த⁴பத³யா ஶ்ரீஸந்மநோமந்தி³ரே
மூர்த்யா ஶ்ரீரகு⁴நாத²மூர்ச²யஸி வை கோடீர்மநோஜந்மநாம் ॥ 3॥
கௌஸல்யாஸுக்ரு’தாப்³தி⁴ஸோமஸுஷமாம் மாது⁴ர்யமந்தா³கிநீம்
மாஹேயீஸுமநோமஹோமஹமஹீம் ஸௌந்த³ர்யஸாரச்ச²விம் ।
ரம்யாம் லோசநபுத்தலீம் த³ஶரத²ஸ்யாஜேர்மநோதே³வதாம்
மூர்திம் ஸ்வாம் ரகு⁴நாத² மத்³த்³ரு’க³திதி²ம் காருண்யதஸ்தாம் க்ரு’ணு ॥ 4॥
யாமிந்தீ³வரஸௌப⁴கா³ம் ப⁴க³வதீம் நேத்ரைஸ்த்ரிபி⁴ர்தூ⁴ர்ஜடி
ர்தீ³பிதப⁴க்திபி⁴ர்விதநுதே நீராஜயந்மங்க³ளம் ।

ஶ்ரீரகு⁴நாத²ஶதகம்

ஶ்யாமா பாரமஹம்ஸஸித்³தி⁴க³ரிமா காருண்யகாத³ம்பி³நீ
ஸா மூர்தீ ரகு⁴நாத²மூர்ச²யது மே காமாதி³காம்ஸ்தாவகீ ॥ 5॥
ஶாஶ்வத்³த⁴ர்மஸுவிக்³ரஹா பத³ஜுஷாம் ஸங்கல்பிதாநுக்³ரஹா
வேதோ⁴விஶ்வவிலக்ஷணா கு³ணசணா வாத்ஸல்யவார்தி: ⁴ ஶுசி: ।
ஸீதாநேத்ரயுக³ப்ரபா க்ரு’தக்ரு’பா பாபாபஹா பாபிநாம்
தே³யாத்கம் ரகு⁴நாத² நாதி²தமலா மூர்திஸ்தவ ஶ்யாமலா ॥ 6॥
ப்³ரஹ்மாநந்த³க⁴நா ப்ரஸந்நவத³நா ஸம்புஷ்டநிஷ்கிஞ்சநா
ப⁴க்திஶ்ரீஸத³நா க்ரு’பாம்ரு’தத⁴நா ஸம்ஸ்வர்து⁴நீ த⁴ந்விநீ ।
தூணீரேஷுத⁴நுர்த⁴ரா கரகரா வாத்ஸல்யதா⁴ராத⁴ரா
மூர்திஸ்தே ரகு⁴நாத² மங்க³ளமயீ ஜூர்திம் ப³லாத்³த⁴ந்து மே ॥ 7॥
பா⁴ஸ்வந்மூர்த்⁴நி ஹிரண்யஹேமகு³ஜயப்ரக்²யம் ஸுமௌலிம் வஹந்
த⁴த்ஸே மாகரகுண்ட³லே ஶ்ரவணயோர்ஹாரம் ஹரம் வக்ஷஸி ।
பாணௌ பா³ணஶராஸநே கடிதடே பீதாம்ப³ரம் ஸ்வேஷுதீ⁴
நூநம் தே ரகு⁴நாத² பூ⁴ஷணத்⁴ரு’திஸ்தேஷாம் ருசோ வ்ரு’த்³த⁴யே ॥ 8॥
ந்யஸ்தாநர்த²வரூத²த: கத²மிமேऽநர்தா²ந்விஹந்யுர்ப³லாத்
ஸௌந்த³ர்யாம்ரு’தஸாக³ரே கத²மமீ த³த்⁴யுஶ்ச²வேர்விப்ருஷ: ।
ஆதி⁴க்யம் கிமு தந்யதாம் நிரதி⁴கே தஸ்மாத³பார்தா:²ஸமே
நூநம் ஸ்வம் ரகு⁴நாத² தா⁴துமநஸோ பா³பா⁴ந்தி தே விக்³ரஹே ॥ 9॥
॥ வம்ஶஸ்த²ம் ॥
ஜயத்யஶேஷைநஸதூலபாவகோ
மஹாபராதா⁴ऽஹிஜதார்க்ஷ்யஶாவக: ।
ஸுரத்³ருமாராமஸமோऽபி⁴காம
தவிவைத்³யவர்ணம் ரகு⁴நாத² நாம தே ॥ 10॥
ஜயத்யஜேயம் த்³விபு⁴ஜம் ஜரஜ்வரம்
கு³ணாகரம் நிர்கு³ணமீட்³யமைஶ்வரம் ।
பயோஜபாதோ²ஜஸரோஜஸுந்த³ரம்
வரம் ந்ரு’ரூபம் ரகு⁴நாத² தேऽஜரம் ॥ 11॥
ஜயந்தி ஸம்ஸாரஸமுத்³ரஸேதவ:

ஸ்வலோகலீலா:ஸ்வஸுகை²கஹேதவ: ।

2 sanskritdocuments.org



ஶ்ரீரகு⁴நாத²ஶதகம்

குபாதகாலாதகதூ⁴மகேதவ:

ஶ்ருதீட்³யகா³தா² ரகு⁴நாத² ஹே தவ ॥ 12॥
ஜயத்யகௌ⁴கௌ⁴க⁴விநாஶசாதுரீ
த்வராகமாநந்த³மயம் ஸுசிந்மயம் ।
ஸதா³த்மகம் ப்³ரஹ்மவிபூ⁴தி ராம தே
நிராமயம் ஶ்ரீரகு⁴நாத² தா⁴ம தே ॥ 13॥
ஜயந்தி ஜாக்³ரஜ்ஜநதி³ஷ்டஸத்பதா:²
ஸதை³வ மர்யாதி³தமாநவப்ரதா:² ।
புராணராமாயணகா³ க³தவ்யதா:²
ஶ்லத²த்ச்ச்²லதா:²ஶ்ரீரகு⁴நாத² தே கதா:² ॥ 14॥
ஜயந்தி ராமாயணகோடிகோடிஷு
ஶ்ருதாநி கீ³தாநி முநீந்த்³ரஸூரிபி:⁴ ।
சரந்தி சைத்யம் சரிதாநி ஸேவிநாம்
புநந்தி பாபம் ரகு⁴நாத² தேऽநக⁴ ॥ 15॥
ஜயத்யத³ப்⁴ரம் ஶதகோடிவிஸ்த்ரு’தம்
ஸுரம்யராமாயணமாதி³காவ்யகம் ।
ஸதை³வ வால்மீகிமுகே²ந்து³ஸோமகம்
ஜக³த்த்ரயே தே ரகு⁴நாத² ஶாஶ்வதம் ॥ 16॥
ஜயத்யதோ³ ராமசரித்ரமாநஸம்
ஸுராமகா³தா²ஶதகோடிஸாரப்⁴ரு’த் ।
த³லம் துலஸ்யாஸ்துளஸீரிதம் யதா²
ஸதா³நவத்³யம் ரகு⁴நாத² தேऽமலம் ॥ 17॥
ஜயத்யநல்பாக⁴விநாஶகாரிணீ
விஹாரிணீ ஸஜ்ஜநமாநஸாஜிரே ।
ப்ரஹீணக³ங்கா³ஶுசிதா ஶுசிப்ரியா
ஸதை³வ கீர்தீ ரகு⁴நாத² தேऽநகா⁴ ॥ 18॥
॥ வஸந்ததிலகா ॥
ஸீதாமுகா²ம்பு³ருஹமஞ்ஜுளசஞ்சரீகம்
ஸீதாஹ்ரு’த³ம்பு³ருஹபாவநபுண்ட³ரீகம் ।

ஸீதாகராம்பு³ருஹலாலிதமவ்யலீகம்
ஸீதாபதிம் ரகு⁴பதிம் ரகு⁴நாத²மீடே³ ॥ 19॥
ஸைரத்⁴வஜீநயநசாதகவாரிவாஹம்
ஸௌந்த³ர்யஸாரஜிதமந்மத²கோடிகோடிம் ।
மாது⁴ர்யது⁴ர்யமபராஜிதமப்ரமேயம்
வந்தே³ऽநவத்³யசரிதம் ரகு⁴நாத²மீஶம் ॥ 20॥
ஶ‍்ரு’ங்கா³ரஸாரஸரஸீப⁴வசித்ரபா⁴நும்
பா⁴ஸ்வத்குலாம்பு³ருஹபா⁴ஸ்வரசித்ரபா⁴நும் ।
உத்³த³ண்ட³சண்ட³தரசண்ட³நசித்ரபா⁴நும்
நாத²ம் ப்ரணௌமி ரகு⁴நாத²மநாத²நாத²ம் ॥ 21॥
இந்தீ³வராம்பு³த⁴ரநீலமணிப்ரகாஶம்
கந்த³ர்பத³ர்பத³லநாத்³பு⁴தகம்ரகாந்திம் ।
காந்தாலகம் லலிதஹாஸமுதா³ரகீர்திம்
ஶ்ரீஶர்வரீஶவத³நம் ரகு⁴நாத²மீடே³ ॥ 22॥
த³ந்தப்ரபா⁴விஜிததா³டி³மபீ³ஜராஜிம்
ராஜீவலோசநமகௌ⁴க⁴விமோசநஞ்ச ।
கோத³ண்ட³மண்டி³தகரம் ஶ்ரிதசண்ட³காண்ட³ம்
யாமோ வயம் ஹி ஶரணம் ரகு⁴நாத²மாத்³யம் ॥ 23॥
ப்ராதர்தி³வாகரகரோபமபீதவஸ்த்ரம்
வக்ஷோலஸத்துலஸிகாவநமாலமீஶம் ।
ஆஜாநுபா³ஹுமஜபௌத்ரஸுதேந்து³ராஹும்
தம் வை வ்ரஜாமி ஶரணம் ரகு⁴நாத²மார்யம் ॥ 24॥
ஶ்ரீஜாஹ்நவீகரணகாரணகாரணாங்க்⁴ரி
பாதோ²ருஹம் முநிவதூ⁴து³ரிதக்⁴நபாத³ம் ।
லோகேஶ்வரம் ஜநகநந்தி³நீபூதபாணி
பத்³மம் வ்ரஜாமி ஶரணம் ரகு⁴நாத²மேநம் ॥ 25॥
ஹே ஹேமஶைலதநுமாருதிமோத³காரிந்
ஹே ஹேமபர்வதநிஷண்ணமநோவிஹாரிந் ।
ஹே ஹேமபூ⁴ஷணஶராஸநபா³ணதா⁴ரிந்
க்ஷிப்ரம் ஸநாத²ய ஜநம் ரகு⁴நாத² ராம ॥ 26॥

த்வத்பாத³பத்³மமகரந்த³மது⁴வ்ரதோ ஹி
ஸ்வப்நேऽபி நைவ லப⁴தே ப⁴வதோ நகாரம் ।
தந்மாம் வஸிஷ்ட²குலஜம் கில யாசமாநம்
மா மாம் நிராஶய ஹரே ரகு⁴நாத² பி⁴க்ஷும் ॥ 27॥
॥ வைதாலிகம் ॥
நவநீலதமாலஸுந்த³ரம் ஸுப⁴க³ம் பீ⁴மப⁴வாப்³தி⁴மந்த³ரம் ।
த³ஶகந்த⁴ரஶத்ருமந்வஹம் ரகு⁴நாத²ம் ஶரணம் ஸமாஶ்ரயே ॥ 28॥
ஶரணம் கரவாணி ஸாத³ரம் ஸரலம் ஸர்வஹிதைஷிணம் ஹரிம் ।
ஶரணாக³தவத்ஸலம் ப்ரபு⁴ம் ரகு⁴நாத²ம் தமநாத²ஸம்ஶ்ரயம் ॥ 29॥
ஶரணாக³தவஜ்ரபஞ்ஜரம் ஶரணம் ஸர்வந்ரு’ணாம் ஸமாஶ்ரயம் ।
ஶரணாக³தரக்ஷணவ்ரதம் ஶரணம் ஶ்ரீரகு⁴நாத²மாஶ்ரயே ॥ 30॥
ஶரணம் ஶரணாமி ஶாஶ்வதம் மரணத்ரம் ஶரணைஷுணாம் ந்ரு’ணாம் ।
கருணம் கலகஞ்ஜலோசநம் ரகு⁴நாத²ம் நரநாத²விக்³ரஹம் ॥ 31॥
ந த⁴நம் ந ப³லம் ந பா³ந்த⁴வா ந ஹி மாதா ந பிதா ந வா ஸுஹ்ரு’த் ।
நிருபாய உத³ஸ்தஸம்ப³லோ ரகு⁴நாத²ம் ஶரணம் ஶ்ரயாம்யஹம் ॥ 32॥
ந ஜபோ ந தபோ ந ஸாத⁴நம் நஹி வித்³யா ந விசாரணா ஶுபா⁴ ।
குக³திம் குமதிம் ச மாத்³ரு’ஶம் ரகு⁴நாதா²வ ஜநம் ஜநார்த³ந ॥ 33॥
ரகு⁴நாத² க்ரு’பா ஹி தாவகீ ஸுரவல்லீஸத்³ரு’ஶீ ஶ்ருதௌ ஶ்ருதா ।
கிமஹோ மம பா⁴க்³யவிப்லவாத்க்ரு’பணா ஸா நிரபத்ரபாப⁴வத் ॥ 34॥
க³ணிகாஶப³ரீஜடாயுஷோ விமலா யத்ர ஸரித்யதா²ப⁴வந் ।
மயி ஸா ரகு⁴நாத² கேந தே கருணா தே³வது⁴நீ ந்யஶோஷி போ⁴ ॥ 35॥
ந ஹி மாத்³ரு’ஶ ஏநஸாம் நிதி⁴ர்ந ப⁴வாத்³ரு’க்கருணாநிதி: ⁴ க்வசித் ।
விதி⁴த³த்தமித³ம் ஹ்யநந்வயம் ரகு⁴நாதா²வ ந நாத்²யதாம் ஜந: ॥ 36॥
॥ ஶிக²ரிணீ ॥
ஸ்மரம் கக்ஷம் கு³ஞ்ஜ மது⁴பமரவிந்த³ம் ஜலத⁴ரம்
லலாமம் ஸௌத்ராமம் க³க³நமவிஜாதோயமுடு³பம் ।
ஹரிம் ஹாரம் ஹாரம் ஹரதநயஹாரம் ஹரித⁴நு:

கவிம் ஜீவம் ஸௌம்யம் ஜயதி ரகு⁴நாதோ²ऽதி⁴குத⁴ரம் ॥ 37॥
த³தா⁴நஸ்தூணீரம் த⁴நுரத² க³பீ⁴ரஸ்வநமயம்
ப்ரகாண்ட³ம் வைகாண்ட³ம் த³லிதத³ஶகண்டா²டவிவநம் ।
வஸாந: கௌஶேயம் ப³லமபரிமேயம் விலஸயந்
க⁴நஶ்யாமோ ராமோ ஜயதி ரகு⁴நாதோ²ऽதி⁴குத⁴ரம் ॥ 38॥
விது:⁴ ஶ்ரீகௌஸல்யாஸுஜட²ரபயோதே⁴ர்கு³ணநிதி⁴
ர்த³ஶாஸ்யாப்³தே⁴ரௌர்வோ த³ஶரத²மகா²பூர்வமநக: ⁴ ।
தமாலாபோ⁴ லாபோ⁴ த்⁴ரு’தமது⁴ரமூர்திர்த்³ரு’ஶிமதாம்
ஸ்வமர்யாதா³தந்தூந்வயதி ரகு⁴நாதோ²ऽதி⁴குத⁴ரம் ॥ 39॥
க்ரு’பாஸிந்து⁴ர்ப³ந்து⁴ர்விநதஜநதாநாம் ஹரஹரோ
ஹரிர்ஹ்ரு’ஷ்ட: புஷ்ட:ஸததமத²ஸீதாஸஹசர: ।
மஹாத்மா பூதாத்மா ப்ரதி²தபரமாத்மா பத³ஜுஷாம்
ந்ரு’ணாம் தோ³ஷாந்தூ³ரம் நயதி ரகு⁴நாதோ²ऽதி⁴குத⁴ரம் ॥ 40॥
ஜுஷாண:ஶ்ரீஸீதாவத³நவநருக்ஸாரமமலம்
புஷாண: பார்தி²வ்யா: பரமரஸராட்³பா⁴வமநக⁴ம் ।
முஷாணோ மாஹேயீ மநஸிஜததம் லக்ஷ்மணஸகோ²
வரோ வை வைதே³ஹ்யா வஸதி ரகு⁴நாதோ²ऽதி⁴குத⁴ரம் ॥ 41॥
வபு:ஸ்வீகுர்வாண: ஶுப⁴த³கு³ணரத்நாகரமஹோ
லஸத்ஸ்வேச்சா²ரூபம் க்ஷபிதப⁴வகூபம் பரமயா ।
மயா யுக்தோ முக்தோசிதவிக³தமாயோऽபகரணோ
ஜயந்காமம் ராமோ லஸதி ரகு⁴நாதோ²ऽதி⁴குத⁴ரம் ॥ 42॥
க்வசித்ஸீதாவக்ஷோருஹகலஶபாடீரரசநா
ரஸம் ஶந்தந்வாநோ விலஸிதவிதா⁴நோ ரஸபதே: ।
ஸமஞ்சந் ஶ‍்ரு’ங்கா³ரம் ப்ரதி²தமுபஹாரம் மஹிபு⁴வோ
ரஹோ ராஸம் ராஸம் ரஸதி ரகு⁴நாதோ²ऽதி⁴குத⁴ரம ॥ 43॥
குடீரே வாநீரே விது⁴விமலநீரே ஸுஸரித:
ஸுதீரே ஸத்³தீ⁴ரே ஶிஶிரிதஸமீரே த்ரு’ணமயே ।
விராஜந் ராஜந்யோ பு⁴வநகுலத⁴ந்யோऽவநிஜயா
ப்ரபந்நேஷு ப்ரேஷ்டோ² த்³ரவதி ரகு⁴நாதோ²ऽதி⁴குத⁴ரம் ॥ 44॥

க்ரு’பாத்³ரு’ஷ்ட்யா வ்ரு’ஷ்ட்யா கலிதஸுக²ஸ்ரு’ஷ்ட்யா த்ரிஜக³தாம்
துத³ம்ஸ்தாபம் பாபம் ப⁴வப⁴யகலாபம் கலபதை:³ ।
ப⁴வாநீஜாநீஷ்டோ விபு³த⁴விநதேஷ்டோ நிஜகி³ரா
ஜநாநந்த³ஸ்யந்த³ம் ச்யவதி ரகு⁴நாதோ²ऽதி⁴குத⁴ரம் ॥ 45॥
॥ புஷ்பிதாக்³ரா ॥
அபி⁴நவவநமுக்ததமாலநீலம்
நிக³மமநுஷ்வபி⁴கீ³தஸௌம்யஶீலம் ।
ஜநகந்ரு’பஸுதாவரம் வரார்ஹம்
ஶரணமஹம் ரகு⁴நாத²மேமி ப⁴க்த்யை ॥ 46॥
மநஸிஜஶதகோடிகாம்யகாந்திம்
மநஸிஜஶத்ருநிஸ்ரு’ஷ்டஶிஷ்டஶாந்திம் ।
மநஸிஜதததப்ததாபதாந்திம்
மநஸிஜகம் ரகு⁴நாத²மாஶ்ரயாமி ॥ 47॥
கருணமநஸமத்³பு⁴தஸ்வபா⁴வம்
ப்ரணதஜநாவநதீ³க்ஷமார்தரக்ஷம் ।
ரகு⁴குலகுமுதே³ந்து³மீஶ்வரேஶம்
ஶரணமஹம் ரகு⁴நாத²மாவ்ரஜாமி ॥ 48॥
ப⁴வத³வத³ஹநேந த³ஹ்யமாநோ
விபிநகரீவ கராலகாலகால்ய: ।
ஹரிணத்ரு’ஷிக்ரு’ஶ:குலௌல்யலோப: ⁴
ஶரணமயே ரகு⁴நாத²ஸத்தடாக³ம் ॥ 49॥
விஷயவிஷபு⁴ஜங்க³த³ஷ்டஸத்த்வோ
மத³நமநோரத²பூ⁴தகாபி⁴பூ⁴த: ।
மரணப⁴யத ஆதுரோ முமுக்ஷு:
ஶரணமயே ரகு⁴நாத²கா³ருடீ³கம் ॥ 50॥
ஜஹி ஜஹி ரகு⁴நாத² வாஸநாஹிம்
ந குரு விலம்ப³மநாத²நாத² கேகிந் ।
த்வயி க²லு விமுகே²ஸுபா³ஹுஶத்ரௌ
ஹரிஶிஶுமேநமஶிஷ்யதீஹ பே⁴க: ॥ 51॥

raghunAthashatakam.pdf 7



ஶ்ரீரகு⁴நாத²ஶதகம்

நஹி மம ஜபயாக³யோக³ஶக்தி
ர்ந க²லு ஸமாதி⁴விதௌ⁴ ச மே ப்ரதீதி: ।
க³தத்³ரு’ஶ இவ யஷ்டிரார்தப³ந்தோ⁴
த்வமஸி ஸதா³ ரகு⁴நாத² மேऽவலம்ப:³ ॥ 52॥
ஜக³தி ஜநிமதாமவமாநநாட்⁴ய:
ஶுநக இவாஸ்மி குடும்ப³தோ நிரஸ்த: ।
கலிகலிலக³தோ யதா² ஜரத்³கௌ³

க²நமஹம் ரகு⁴நாத²தோऽப்யபேக்ஷே ॥ 53॥
கு³ணக³ணஜலதே⁴ க்ரு’பைகமூர்தே
பு⁴வநபதே ப்ரணதைககாமபூர்தே ।
ரகு⁴வர வரணீயஶீலஸிந்தோ⁴
ஸ்வஜநமிமம் ரகு⁴நாத² பாஹ்யநாத²ம் ॥ 54॥
॥ உபேந்த்³ரவஜ்ரா ॥
தவ ஸ்வபா⁴வோ ரகு⁴நாத² ஈத்³ரு’

க்³க்³ரு’ஹீதராகா³ ரிபவோऽபி யத்ர ।
ந ப³த்³த⁴வைரோऽபி த³ஶாநநஸ்த்வாம்
கதா³பி நிந்தா³ஸ்பத³மாததாந ॥ 55॥
ந கோऽபி மித்ரம் நஹி கோऽபி ஶத்ரு
ஸ்தவத்த்ரிலோக்யாம் ரகு⁴நாத² ராம ।
அதோ ஜகௌ³ஶ்ரீகவிகோகிலோऽபி
முஹூ ரிபூணாமபி வத்ஸலம் த்வாம் ॥ 56॥
வஹந்நகேகாந்ப்ரதிலோமலோகாம்
ஸ்ததா²பி மாது: பயஸி ஸ்ப்ரு’ஹாவாந் ।
த்⁴ருவம் ஸ்வபா⁴வோ ரகு⁴நாத² தேऽய
மணோரணீயஸ்த்வமயப்ரகாஶ: ॥ 57॥
ஸமஸ்தலோகேஶ்வரலோகபாலா
யதா³ஜ்ஞயா ஸ்வம் சரிதார்த²யந்தி ।
ஸ ஏவ கா³தே⁴யவஶம்வதோ³ऽபூ⁴
த்ஸ கஸ்ஸ்வபா⁴வோ ரகு⁴நாத² சித்ரம் ॥ 58॥

த்வதீ³யபாதா³ப்³ஜரஜோऽபி⁴மர்ஶா
த்³ப³பூ⁴வ பூதா ஹ்யக⁴வத்யஹல்யா ।
ததா²பி பஶ்சாத்தபஸேऽபி⁴ம்ரு’ஶ்ய
பத³ஸ்ப்ரு’ஶே த்வம் ரகு⁴நாத² பாபம் ॥ 59॥
நிராக³ஸோऽப்யாஹ விவாஸநம் தே
பிதா ஸமாத்ரா பரிணோதி³த:ஸந் ।
ததா²பி நோ விவ்யதி²ஷே ந நிந்தா³ம்
சகர்த² ருஷ்டோ ரகு⁴நாத² மாது: ॥ 60॥
சகார பாபம் ஜட³தீ⁴ர்ஜயந்தோ
பி³பே⁴த³ சஞ்ச்வா சரணௌ குஜாயா: ।
ததா²பி நோ ரோஷவஶம் ஜக³ந்த²
கியாந்ம்ரு’து³ஸ்த்வம் ரகு⁴நாத² ஶீலாத் ॥ 61॥
விஹாய ராஜ்யம் ஸுரது³ர்லப⁴ம் த்வம்
ஸுவர்ணமாயாம்ரு’க³மந்வதா⁴வ: ।
ந வேத³ யத்நாத³பி தே ஸ்வபா⁴வம்
ஸ்வபீ⁴ஷ்டநாகம் ரகு⁴நாத² வாகம் ॥ 62॥
ப³ப³ந்த⁴ பௌலஸ்த்யஸுதாவமேஹோ
ப⁴வந்தமுக்³ரை: கில நாக³பாஶை: ।
ப⁴வாநபீமம் ப்ரஜிகா⁴ய நாகம்
கியத்³விசித்ரம் ரகு⁴நாத²ஶீலம் ॥ 63॥
॥ இந்த்³ரவஜ்ரா ॥
யே நாம ஜப்த்வா முநயோ து³ரந்தம்
ஸம்ஸாரப³ந்த⁴ம் தரஸா துத³ந்தி ।
ஸ த்வம் கத²ம் ஶக்ரஜிதா நிப³த்³த:⁴
கீத்³ரு’க்ஸ்வபா⁴வோ ரகு⁴நாத² தேऽயம் ॥ 64॥
யத்பாத³பங்கேருஹஸேவயா வை
ஸர்வஜ்ஞதாம் யாந்தி முநீந்த்³ரவர்யா: ।
மூடோ⁴ யதா² ஶத்ரும்ரு’தேருபாயம்
ப்ரு’ச்ச²ஸ்யஹோ ஶ்ரீரகு⁴நாத²மித்ரம் ॥ 65॥

ஸீதாக³திம் போ⁴ ரகு⁴நாத² ப்ரு’ச்ச²
ஸ்யேணாதி³காநஜ்ஞவதா³ர்தசித்த: ।
முக்திம் கத²ம் ராஸி ஜடாயுஷே வை
கீத்³ரு’க்³விரோதீ⁴வ தவ ஸ்வபா⁴வ: ॥ 66॥
ஸூர்யஸ்ய ஸூர்யஸ்ய ஹி ஸௌரிமித்ரம்
விஷ்ணோஶ்ச விஷ்ணோ: கபய:ஸஹாயா: ।
லக்ஷ்ம்யாஶ்ச லக்ஷ்ம்யா: ரகு⁴நாத² கஷ்டம்
ஸர்வம் ஸ்வபா⁴வஸ்ய ஸமஞ்ஜஸம் தே ॥ 67॥
ஸீதா விராஜத்யத² மாநஸே தே
லங்காம் ததா²பி ப்ரஹிணோஷி வாதிம் ।
நூநம் லகூ⁴ந்வர்த⁴யிதும் தவேஷ்டா
சேஷ்டா விஶிஷ்டா ரகு⁴நாத²த்³ரு’ஷ்டா ॥ 68॥
ஸங்கல்பதோ யஸ்ய விரஞ்சிஸர்கோ³
ஜாக்³ரஜ்ஜக³த்யாம் யஶ ஆதநோதி ।
ஸ த்வம் கத²ம் ஶோஷயிதும் ஸமுத்³ரம்
ஸந்தா⁴துமைச்சோ² ரகு⁴நாத² பா³ணம் ॥ 69॥
து³ர்வார்யகாலோऽஸ்தி த⁴நுர்யதீ³யம்
ஸம்வத்ஸராத்மா யத³மோக⁴பா³ண: ।
ஸ த்வம் கத²ம் ராக்ஷஸநாஶநாய
நிர்தே³ஷ்டுமைக்ஷோ ரகு⁴நாத² கீஶாந் ॥ 70॥
நூநம் ஸ்வபா⁴வோ ரகு⁴நாத² தேऽஸௌ
ஸங்க்ரீட³ஸே யல்லகு⁴பி⁴ஶ்ச கீஶை: ।
மித்ரே ச ஸுக்³ரீவவிபீ⁴ஷணௌ தே
புத்ரோ வய:ஶ்ரீஹநுமாம்ஸ்த்வதீ³ய: ॥ 71॥
தம் தே ஸ்வபா⁴வம் பரிதோ நிஶம்ய
ஶ்ருத்வா த்வதீ³யாஞ்ச த³யாலுதாம்போ⁴ ।
த்வந்நிஷ்ட²சித்த: ஶரணம் ப்ரபத்³யே
த்வமாதுரம் மாம் ரகு⁴நாத² ரக்ஷ ॥ 72॥
॥ உபஜாதி: ॥

யத்ஸச்சிதா³நந்த³வபுர்பி³ப⁴ர்ஷி
ஸ்வப்ரீதயே ஶ்ரீரகு⁴நாத² ரம்யம் ।
ததே³வ த்³ரு’ஷ்ட்வா ப்ரதிபி³ம்ப³பா⁴வே
முக்³தோ⁴ நரீநர்த்ஸி கியத்³விசித்ரம் ॥ 73॥
ந மோத³ஸே த்வம் பத³பத்³மதூ⁴ல்யா
பாபாமஹல்யாமபி தாரயித்வா ।
சேகி²த்³யஸே வை ரகு⁴நாத² தத்கே
பாத³ஸ்ப்ரு’ஶே கீத்³ரு’க³ஹோ ஸ்வபா⁴வ: ॥ 74॥
விப⁴ஜ்ய சாபம் த்ரு’ணப⁴ஞ்ஜமாஜே
ர்ந வா ஸ்ம த³ர்பம் ரகு⁴நாத² யாஸி ।
ஸ்வயம்வரே ஜாநகிஜைத்ரமாலாம்
க்³ரு’ஹ்ணாஸி நம்ரோ விநய: கியாம்ஸ்தே ॥ 75॥
குடா²ரபாணே: பருஷாக்ஷராணி
ஸ்வீக்ரு’த்ய வாக்யாநி யதா²ஶிஷஸ்த்வம் ।
ந ரோஷமாகா:³ க்ரு’தபாத³பூஜோ
லோகாதிக³ம் தே ரகு⁴நாத² ஶீலம் ॥ 76॥
கு³ஹம் நிகூ³ஹந்ப⁴ரதந்பு⁴ஜாப்⁴யாம்
சகர்த²மித்ரம் நநு மித்ரமித்ர: ।
ஸ்வபாத³பாதோ²ஜமரந்த³தோயம்
கைவர்தகேப்⁴யோ ரகு⁴நாத² ராஸி ॥ 77॥
சகார யத்³யப்யஹிதம் ப்ரியாயா:
காகாயமாநோ ஜட³தீ⁴ர்ஜயந்த: ।
ததா²பி தஸ்மை த³தி³தா²ஸுதா³நம்
விலக்ஷணம் தே ரகு⁴நாத² ஶீலம் ॥ 78॥
பிது: க்ரியாயாம் ப⁴ரதம் நியுஜ்ய
ஜடாயுஷ: ஶ்ராத்³த⁴மஹோ சகர்த² ।
தஸ்மை ஹ்யதா:³ஸ்வீயக³திம் ச ப⁴க்திம்
கீத்³ரு’க்ஸ்வபா⁴வோ ரகு⁴நாத² தேऽஸௌ ॥ 79॥
அம்பா³த்ரயே ஜாக்³ரு’தி வத்ஸலாட்⁴யே
யத்³பி⁴ல்லபா⁴மாம் ஜநநீமகார்ஷீ: ।

இத³ம் ஹி தே ஶ்ரீரகு⁴நாத²நூநம்
தி³வ்யஸ்வபா⁴வாநுக³ணம் சரித்ரம் ॥ 80॥
ஸ்வயம் ஸமர்தோ²ऽதிரதோ²ऽபி வீர:
ஸுக்³ரீவமுக்²யாம்ஶ்ச விபீ⁴ஷணம் ச ।
சகர்த²மித்ராணி நிஜாந்ஸஹாயா
ந்ததே³வ தே ஶ்ரீரகு⁴நாத² ஶீலம் ॥ 81॥
॥ இந்த்³ரவம்ஶா ॥
தம் தே ஸ்வபா⁴வம் பரிம்ரு’ஶ்ய ஶத்ருஹ
ந்ஸம்ஸாரஸிந்தௌ⁴ பதிதோऽதிபாமர: ।
பாபீ ப்ரபத்³யே தவ பாத³பல்லவம்
தீ³நாநுகம்பிந் ரகு⁴நாத² ரக்ஷ மாம் ॥ 82॥
யத்³யப்யஹம் ஜாது ஜடோ³ऽதிஜால்மகோ
மாயாபிஶாசீ பரிபூ⁴தஸத்வக: ।
கிந்து த்வமப்யார்திஹரோ ஹரார்சித
ஸ்தஸ்மாத்ப்ரபந்நம் ரகு⁴நாத² பாஹி மாம் ॥ 83॥
நைவாஸ்தி மாத்³ரு’க்³பு⁴வநேஷு பாதகீ
த்வாத்³ரு’ச்ச நைவாஸ்தி ஜக³த்ஸ்வகா⁴பஹ: ।
இத்யாவயோர்ப்³ரஹ்மக்ரு’தம் ஹ்யநந்வயம்
த்ராயஸ்வ யத்நாத்³ரகு⁴நாத² மா த்யஜ ॥ 84॥
ஜாநந்நபி ஸ்வம் து³ரிதைகஸாக³ரம்
வாத்ஸல்யவார்தி⁴ஞ்ச ப⁴வந்தமீஶ்வரம் ।
த்யக்த்வா த்ரபாம் த்வாம் ஶரணம் ஸமாஶ்ரயே
நூநம் வ்ரதம் நோ ரகு⁴நாத²ஹாஸ்யஸே ॥ 85॥
யஸ்யாம் க்ரு’பாதே³வஸரித்யநேகஶ:

க்ரூராந்ந்ரு’ஶம்ஸாந்ப்ரபுநாஸி பாபிந: ।
தஸ்யாம் கத²ம் பாபஶிரோமணிம் ஹி மாம்
பூதம் விதா⁴தும் ரகு⁴நாத²லஜ்ஜஸே ॥ 86॥
ஏகத்ர க³ர்ஜந்கலிகாலகுஞ்ஜரோ
மத்³பு³த்³தி⁴வல்லீம் ப்ரஸப⁴ம் ஜிக⁴த்ஸதி ।

அந்யத்ர மாமாதி⁴ப்ரியம் பிஶாசிநீ
நேதும் விநாஶம் ரகு⁴நாத² நாத²தே ॥ 87॥
யத்³யப்யஹம் க்ரூரகுகர்மபாப
பு⁴க்³த³ண்ட்³யோ ப⁴வேயம் நஹி நாத² விஸ்மய: ।
கிந்து த்வத³ங்க்⁴ரௌ பதிதஸ்ய பீட³யா
லோகாபவாதோ³ ரகு⁴நாத² தே ப⁴வேத் ॥ 88॥
காமம் வ்ரஜேயம் நரகேஷ்வநேகதா⁴
பாபச்யமாந: கடுகர்மஜாக்³நிநா ।
கிந்து த்வத³ங்க்⁴ர்யம்பு³ஜபா⁴வநாஸவோ
மா மாநஸாந்மே ரகு⁴நாத²ஹீயதாம் ॥ 89॥
மா யாஹி தூ³ரம் பதிதம் புநீஹி போ⁴
மா தே⁴ஹி தீ⁴மந் ஜநதூ³ஷணம் ஹ்ரு’தி³ ।
மா தே³ஹி தீ³நம் கலயே கதா³சந
மா பாஹி பாபம் ரகு⁴நாத² பாஹி மாம் ॥ 90॥
॥ த்³ருதவிலம்பி³த: ॥
மரகதாம்பு³ஜவாரித³ஸுந்த³ரம்
ஸமரகர்கஶகாண்ட³த⁴நுர்த⁴ரம் ।
விக³தகல்மஷதி³வ்யகு³ணாகரம்
தமது⁴நா ரகு⁴நாத²மஹம் ப⁴ஜே ॥ 91॥
கமலலோசநமாதி⁴விமோசநம்
ஜலஜரோசநரோசநரோசநம் ।
குத⁴ரஶோசநஶோசநஶோசநம்
தமது⁴நா ரகு⁴நாத²முபாஶ்ரயே ॥ 92॥
பரமகாருணிகம் கருணார்ணவம்
நவலநீரத³நீரஜவிக்³ரஹம் ।
த³ஶரதா²த்மஜமாத்தத⁴நுஶ்ஶரம்
ஶரணத³ம் ரகு⁴நாத²ஹம் ஶ்ரயே ॥ 93॥
ஜநகஜாநநசந்த்³ரசகோரகம்
ப⁴ரதமாதி⁴ஹரம் ப⁴ரதாக்³ரஜம் ।

லலிதலக்ஷ்மணலாலிதலாலஸம்
தமநிஶம் ரகு⁴நாத²மஹம் ப⁴ஜே ॥ 94॥
மஹிதமாருதிமஞ்ஜுளமாநஸம்
மஹிதமாருதிமஞ்ஜுளமாநஸம் ।
மஹிதமாருதிமஞ்ஜுளமாநஸம்
தமநக⁴ம் ரகு⁴நாத²முபப்³ருவே ॥ 95॥
ப⁴வப⁴வம் ஶரணாக³தவத்ஸலம்
ப⁴வப⁴வம் ஶரணாக³தவத்ஸலம் ।
ப⁴வப⁴வம் ஶரணாக³தவத்ஸலம்
தமமலம் ரகு⁴நாத²மஹம் ஶ்ரயே ॥ 96॥
ஜநகஜாமஹிதம் மஹிதாஹிதம்
ஜநகஜாமஹிதம் மஹிதாஹிதம் ।
ஜநகஜாமஹிதம் மஹிதாஹிதம்
ஸுக²கரம் ரகு⁴நாத²மஹம் க்³ரு’ணே ॥ 97॥
ஹரிமஹம் ரகு⁴நாத²மிமம் ப⁴ஜே
ஹரிமஹம் ரகு⁴நாத²மிமம் ப⁴ஜே ।
ஹரிமஹம் ரகு⁴நாத²மிமம் ப⁴ஜே
ஹரிமஹம் ரகு⁴நாத²மிமம் ப⁴ஜே ॥ 98॥
ஹரிமயம் ரகு⁴நாத²முபாஸ்மஹே
ஹரிமயம் ரகு⁴நாத²முபாஸ்மஹே ।
ஹரிமயம் ரகு⁴நாத²முபாஸ்மஹே
ஹரிமயம் ரகு⁴நாத²முபாஸ்மஹே ॥ 99॥
॥ ரதோ²த்³த⁴தா ॥
நீலகஞ்ஜநவகஞ்ஜஸுந்த³ரம்
பீ⁴மது³ஸ்தரப⁴வாப்³தி⁴மந்த³ரம் ।
ஸர்வஸத்³கு³ணமநோஜ்ஞமந்தி³ரம்
பா⁴வயாமி ரகு⁴நாத²மாத³ராத் ॥ 100॥
ஶார்ங்க³ஸாயகநிஷங்க³தா⁴ரிணம்
ஸத்ப்ரபந்நப⁴வபீ⁴திஹாரிணம் ।

மைதி²லீமஹமநோவிஹாரிணம்
மாநயாமி ரகு⁴நாத²மந்வஹம் ॥ 101॥
தாடகாஸுபு⁴ஜத³ர்பஹாரிணம்
கௌஶிகாத்⁴வரவிகாஸகாரிணம் ।
ஐஶ்வரேண முநிதா³ரதாரிணம்
தம் ஸதை³வ ரகு⁴நாத²மாஶ்ரயே ॥ 102॥
வீரமீஶ்வரபிநாகப⁴ஞ்ஜநம்
பா⁴ர்க³வேந்த்³ரமத³க³ர்வக³ஞ்ஜநம் ।
ஜாநகீஜயமஶேஷரஞ்ஜநம்
ராமமேவ ரகு⁴நாத²மாத்³ரியே ॥ 103॥
சித்ரகூடஶுசிஶைலவாஸிநம்
ஜாநகீஹ்ரு’த³யஸத்³மகாஸிநம் ।
தாபஸம் ஹரிஸுதைகஶாஸிநம்
ராமமத்ர ரகு⁴நாத²மேம்யஹம் ॥ 104॥
ஜாநகீஶமவிவம்ஶபூ⁴ஷணம்
ப⁴க்³நகோ⁴ரக²ரமஸ்ததூ³ஷணம் ।
ஏணநாஶநமநர்க்⁴யபூஷணம்
சிந்தயாமி ரகு⁴நாத²மீஶ்வரம் ॥ 105॥
ஶீலதுஷ்டஶப³ரீஜடாயுஷம்
பா⁴வபுஷ்டஹநுமத்³வநாயுஷம் ।
ராவணாந்தகவிபீ⁴ஷணாயுஷம்
ராமப⁴த்³ரரகு⁴நாத²மீட்³மஹே ॥ 106॥
ராமப⁴த்³ரசரணாம்பு³ஜம் ஶ்ரயே
ராமப⁴த்³ரமநிஶம் ஸமாத்³ரியே ।
ராக⁴வேந்த்³ரஸுகு³ணாவலீம் ப்³ருவே
ராக⁴வம் ச ரகு⁴நாத²மாஹ்வயே ॥ 107॥
ராமசந்த்³ரசரணாப்³ஜகிங்கரம்
ஜாநகீசரணசாருசாரணம் ।
கி³ர்த⁴ரம் கி³ரித⁴ரம் கி³ராபதே
த³ர்ஶநேந ரகு⁴நாத² நாத²ய ॥ 108॥

இதி ஶ்ரீரகு⁴நாத²ஸ்ய ஶதகம் தே³வபா⁴ஷயா ।
ஶ்ரீராமப⁴த்³ராசார்யேண கீ³தம் ஸ்யாத்துஷ்டயே ஶ்ரிய: ॥
॥ ஶ்ரீஸீதாராமார்பணமஸ்து ॥
இதி ஶ்ரீதுளஸீபீடா²தீ⁴ஶ்வரஜக³த்³கு³ருராமாநந்தா³சார்ய-
ஸ்வாமிராமப⁴த்³ராசார்யப்ரணீதம் ஶ்ரீரகு⁴நாத²ஶதகம் ஸம்பூர்ணம் ।
॥ ஶ்ரீராக⁴வ: ஶந்தநோது ॥

